
«Կենսաթոշակառուներին անկանխիկ եղանակով վճարումներից հետվճար տրամադրելու պետություն-մասնավոր սոցիալական փոխգործակցության միջոցառման իրականացման կարգը հաստատելու և Հայաստանի Հանրապետության կառավարության 2022 թվականի մայիսի 19-ի n 723-լ որոշման մեջ փոփոխություններ և լրացումներ կատարելու մասին» հայաստանի հանրապետության կառավարության որոշման նախագծի վերաբերյալ


	1. ՀՀ ֆինանսների նախարարություն
	20.06.2022
01/8-3/11210-2022

	Ուսումնասիրելով Ձեր ս.թ. հունիսի 20-ի N ՄՆ/ԺՍ-2-1/14206-2022 գրությամբ ներկայացված «Անկանխիկ եղանակով վճարումներից կենսաթոշակառուներին տրամադրվող հետվճարը հաշվարկելու և տրամադրելու կարգը հաստատելու և Հայաստանի Հանրապետության Կառավարության 2022 թվականի մայիսի 19-ի N 723-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք, որ դիտողություններ և առաջարկություններ չունենք:
	Ընդունվել է ի գիտություն

	2. ՀՀ կենտրոնական բանկ
	20.06.2022
15.1-07/0438-22

	Ուսումնասիրելով գրությամբ ներկայացված Անկանխիկ եղանակով վճարումներից կենսաթոշակառուներին տրամադրվող հետվճարը հաշվարկելու և տրամադրելու կարգը հաստատելու և Հայաստանի Հանրապետության Կառավարության 2022 թվականի մայիսի 19-ի N 723-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագիծը,հայտնում ենք հետևյալը․
1. Որոշման նախագծի 2-րդ կետի 3)-րդ ենթակետում «ԱԳՍ» բառը փոխարինել ՊՈՍ-տերմինալ» բառով։
1.   Որոշման նախագծի 2-րդ կետում ավելացնել նոր ենթակետ հետևյալ բովանդակությամբ «Միջոցառման 4-րդ կետի 6-րդ ենթակետում, ինչպես նաև ամբողջ տեքստում, որտեղ օգտագործվում է՝ ավտոմատ գանձման սարք (նաև՝ ԱԳՍ)  բառերը, փոխարինել՝ «ՊՈՍ-տերմինալ» բառերով» 
1. Որոշման նախագծի 1-ին կետով հաստատվող՝ «Անկանխիկ եղանակով վճարումներից կենսաթոշակառուներին հետվճար հաշվարկելու և տրամադրելու կարգի» (այսուհետ՝ Կարգի նախագիծ) անհրաժեշտ է կատարել հետևյալ հստակեցումները 
ա/ Կարգի նախագծում՝ 2-րդ կետի 8)-րդ ենթակով նշված «հետվճար» հասկացության սահմանման մեջ նշվում է Միջոցառման մեջ սահմանված «բացառության մասին»։ Սակայն Միջոցառման ծրագրում բացառություն սահմանված չէ և նախագծով չի ավելացվում։ Անհրաժեշտ է Միջոցառման մեջ և Կարգի նախագծում տրված «Հետվճարի» մասին հաստակությունները համապատասխանեցնել։ 
բ/ Միջոցառման մեջ «Հետվճարի» սահմանման մեջ շեշտադրվում են «ՊՈՍ-տերմինալ»-ով գործարքները, սակայն  Կարգի նախագծում այդ մասին չի հիշատակվում, որի արդյունքում մեկնաբանվում է որ հետվճարը տրամադրվում է նաև այլ միջոցներով քարտերով կատարված գործարքների դիմաց։  Առաջարկում ենք նախագծում և Միջոցառման մեջ հստակեցնել այս սկզբունքը։
1. Առաջարկում ենք Որոշման Նախագծում օգտագործել՝ Սի-Բի-Էյ-Նեթ ֆինանսական տեղեկատվության փոխանակման համակարգի (այսուհետ՝ Սի-Բի-Էյ-Նեթ համակարգ) հասկացությունը։

	1. Առաջարկությունն ընդունվել է, կատարվել է փոփոխությունը,
2. Առաջարկությունն ընդունվել է, կատարվել է փոփոխությունը,
3. Առաջարկություններն ընդունվել են, կատարվել են փոփոխությունները,
4. Առաջարկությունն ընդունվել է, կատարվել է փոփոխությունը։

	3. ՀՀ Արդարադատության նախարարություն
	21.06.2022
Մ/24195-2022

	«Անկանխիկ եղանակով վճարումներից կենսաթոշակառուներին տրամադրվող հետվճարը հաշվարկելու և տրամադրելու կարգը հաստատելու և Հայաստանի Հանրապետության Կառավարության 2022 թվականի մայիսի 19-ի N 723-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 33-րդ կամ 34-րդ հոդվածներին:
2. Նախագծի 2-րդ կետում անհրաժեշտ է սահմանել ՀՀ կառավարության որոշման լրիվ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, որի համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: 
3. Նախագծի 2-րդ կետի 1-ին ենթակետով նախատեսվում է Հայաստանի Հանրապետության կառավարության 2022 թվականի մայիսի 19-ի թիվ 723-Լ որոշմամբ (այսուհետ՝ Որոշում) հաստատված հավելվածի 4-րդ կետի 7-րդ ենթակետը «բանկի բանկոմատներում» բառերից հետո լրացնել «և նույն բանկի էլեկտրոնային հավելվածի միջոցով» բառերով։
Այս առումով, անհրաժեշտ է նշված լրացումը նախատեսել նաև Որոշման համանման  կարգավորումներում (Մասնավորապես Որոշմամբ հաստատված հավելվածի 11-րդ կետում):
4. Նախագծի 2-րդ կետի 4-րդ ենթակետում «ՊՈՍ-տերմինալ» արտահայտությունը անհրաժեշտ է խմբագրել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, որի համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
Սույն դիտողությունը վերաբերում է նաև Նախագծով հաստատվող հավելվածի (ահշյսուհետ՝ Հավելված) 2-րդ կետի 8-րդ ենթակետին:
5. Հարկ է նշել նաև, որ քննարկվող ենթակետում անհրաժեշտ է հանել «, որտեղ օգտագործվում է՝» բառերը:
6. Բացի այդ, նշված ենթակետն անհրաժեշտ է սահմանել Նախագծի 2-րդ կետի 1-ին ենթակետից հետո:
7. Նախագծի 4-րդ կետի 2-րդ ենթակետում անհրաժեշտ է հստակեցնել, թե Հայաստանի Հանրապետության աշխատանքի և սոցիալական հարցերի նախարարը երբվանից սկսված 5 աշխատանքային օրում պետք է ներկայացնի համապատասխան առաջարկությունը:
8. Հավելվածի 2-րդ կետի 8-րդ ենթակետում նշված «և/կամ» բառը առաջարկում ենք փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
Սույն դիտողությունը վերաբերում է նաև Նախագծի համանման կարգավորումներին:
9. Հավելվածի 6-րդ կետում «հաշվի է առնվում» բառերն անհրաժեշտ է փոխարինել «հաշվի են առնում» բառերով:
10. Հավելվածի 9-րդ կետի 2-րդ ենթակետում «մասնակցության գումարը» բառերն անհրաժեշտ է փոխարինել «մասնակցության գումարի» բառերով:
11. Նախագծի 10-րդ կետում անհրաժեշտ է հստակեցնել, թե ինչ ընթացակարգով է Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությունը Նորք սոցիալական ծառայությունների տեխնոլոգիական և իրազեկման կենտրոն հիմնադրամին նախապես տրամադրելու տեղեկատվություն:
12. Բացի այդ, նշված կետը շարադասության տեսանկյունից խմբագրման կարիք ունի:
13. Հավելվածի 14-րդ կետով սահմանված կարգավորումն ունի լրացուցիչ պարզաբանման կարիք: 
14. Հավելվածի 15-րդ կետում «օրենքով» բառից առաջ անհրաժեշտ է հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն. «Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:»:

